
ᐹᕙᓐᓛᓐᑯᑦ ᓇᓗᓇᐃᖅᓯᕗᑦ ᐊᑭᓕᒃᓴᓕᒃ 
ᐱᓯᒪᔪᓐᓇᕐᑎᑕᐅᔪᖅ ᑮᓇᐅᔭᖃᖅᑎᑕᐅᓂᒃᑯᑦ EDC−ᑯᓐᓂ 

 
 
ᐅᐊᒃᕕᐅᓪ, ᐋᓐᑎᐅᕆᐅᒥ | ᔫᓂ 30, 2026 — ᐹᕙᓐᓛᓐ ᓴᕕᕋᔭᒃᓴᒥᒃ ᐅᔭᕋᒃᓯᐅᖅᑎᒃᑯᑦ ᑯᐊᐳᕇᓴᖓᑦ 
("ᐹᕙᓐᓛᓐᑯᑦ" ᐅᕝᕙᓘᓐᓃᑦ "ᑲᒻᐸᓂᖓ") ᑐᓴᖅᑎᑦᓯᕗᑦ ᐃᒪᓐᓇ ᐊᑭᓕᒃᓴᓕᒃ−ᐱᓯᒪᔪᓐᓇᕐᑎᑕᐅᔪᖅ 
ᑮᓇᐅᔭᖃᖅᑎᑕᐅᓂᒃᑯᑦ ("DIP−ᒧᑦ ᑮᓇᐅᔭᖃᖅᑎᑕᐅᓗᑎᒃ") ᐱᔪᓐᓇᕐᑎᑕᐅᓪᓗᓂ ᑭᖕ ᑭᒡᒐᖅᑐᐃᔨᖓᓄᑦ ᑲᓇᑕᒥ, 
ᑭᒡᒐᖅᑐᖅᑕᐅᓂᖏᓐᓄᑦ ᓂᐅᕐᕈᑕᐊᕙᑦᑐᑦ ᑲᓇᑕᐅᑉ ᓯᓚᑕᓄᑦ ᐱᕙᓪᓕᐊᑎᑦᑎᔨᖏᓐᓄᑦ ᑲᓇᑕᒥ ("EDC") 
ᑕᐃᒪᐃᓕᖓᑎᑕᐅᑐᐃᓐᓇᓂᐊᕐᑐᓂ ᐊᖏᖃᑎᒌᒍᑕᐅᓚᐅᖅᑎᓪᓗᒍ ᑲᒻᐸᓂᖃᖅᑐᓄᑦ ᓂᖏᖅᓯᒪᓂᖏᓐᓄᑦ 
ᐊᑐᖅᑐᐊᖅᑎᑦᑎᓂᐊᕐᑐᓂᑦ ᐃᖅᑲᖅᑐᐃᕕᖕᒧᓪᓗ ᑕᒪᓐᓇ ᐊᖏᖅᑕᐅᓗᓂ. 
 
ᑐᓴᖅᑎᑦᑎᔪᑕᐅᓚᐅᖅᑎᓪᓗᒍ ᔫᓂ 12−ᒥ, DIP−ᑯᑎᒍᑦ ᑮᓇᐅᔭᖃᖅᑎᑕᐅᓂᖓ ᑕᑯᒃᓴᐅᑎᑦᑎᕗᖅ 
ᐃᑲᔪᖅᓱᐃᑦᑎᐊᕐᓂᖏᓐᓂᒃ EDC-ᑯᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᑖᑦᓱᒥᖓ ᑲᒻᐸᓂᐅᔪᒥᑦ ᓇᓗᓇᐃᖅᓯᓪᓗᓂᓗ 
ᐱᒻᒪᕆᐅᓂᖓᓂᒃ ᓄᓘᔮᖕᓂ ᑲᒪᖃᑕᐅᔪᓕᒫᓄᑦ, ᐃᓚᒋᔭᐅᓪᓗᑎᒃ ᓄᓇᕘᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐃᓄᐃᑦ ᓄᓇᓕᖏᑦ, ᐃᖅᑲᓇᐃᔭᖅᑎᖏᑦ, ᐱᖁᑎᑖᕐᕕᐅᕙᒃᑐᑦ ᐊᒻᒪ  ᑳᓐᑐᓛᒃᑎᑦᑎᔨᑦ. 
 
ᐹᕙᓐᓛᓐᑯᑦ ᓱᓕ ᐊᐅᓚᓂᖃᕐᓂᐊᖅᐳᖅ ᐊᑐᕐᑕᐅᒐᔪᑉᐸᑦᑐᖅ ᐊᑐᖅᑕᐅᓗᓂ ᓄᓘᔮᓂ ᕿᓐᖑᐊᓂᓗ. 
ᐱᕙᒌᔭᖅᐸᓪᓕᐊᔪᒍᑦ 2026−ᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᒧᑦ ᐊᒻᒪ ᐅᒥᐊᕐᔪᐊᒃᑰᖅᑎᑦᑎᓂᐅᓛᖅᑐᒧᑦ 
ᑲᔪᓯᕙᓪᓕᐊᕗᑦ ᐸᕐᓇᒃᑕᐅᓯᒪᓂᖓᒍᑦ, ᐃᓚᒋᔭᐅᓪᓗᑎᒃ ᐱᕐᔪᐊᖑᓪᓗᑎᒃ ᐅᓯᔭᐅᔪᒃᓴᑦ, ᐅᖅᓱᐊᓗᖕᓂᒃ 
ᓂᐅᕕᕐᓂᖅ, ᐱᖁᑎᓂᒃ ᐊᒡᔭᖅᓯᓂᖅ ᐊᒻᒪ ᓂᐅᕕᖅᐸᒃᑐᑦ ᐊᐅᓪᓚᖅᑎᑕᐅᓂᖏᑦ. ᓂᕆᐅᒋᔭᖃᐃᓐᓇᖅᐳᒍᑦ 
ᐅᓚᕕᓴᖅᑕᐅᔾᔮᙱᓐᓂᖏᓐᓂᒃ ᐊᐅᓚᓂᕆᔭᑦᑎᓐᓄᑦ ᐱᕙᒌᔭᖅᑕᐅᓯᒪᔪᓄᓪᓘᓐᓃᑦ ᓴᕕᕋᔭᒃᓴᒧᑦ 
ᑎᑭᑎᑕᐅᕙᒃᑐᓄᑦ ᐅᒥᐊᕐᔪᐊᖃᕐᓇᐅᓛᖅᑐᒥ.          
 
ᑲᒻᐸᓂᐅᔪᖅ ᖁᔭᓕᕗᖅ ᐃᑲᔪᖅᓱᖅᑕᐅᓂᖓᓂᑦ ᐃᖅᑲᓇᐃᔭᖅᑎᓄᑦ, ᐃᓄᖕᓂᑦ ᐱᓕᕆᖃᑎᒋᔭᐅᔪᓂᑦ, ᒐᕙᒪᒃᑯᓐᓂ 
ᑎᒥᐅᔪᓂᑦ, ᐊᑐᖅᑐᐊᖅᑎᑦᑎᔨᓂᑦ, ᓂᐅᕕᖅᐸᒃᑐᓂᑦ, ᑳᓐᑐᓛᖃᖅᑎᓂᑦ, ᐱᖁᑎᑖᖅᑎᑦᑎᔨᓂᑦ ᐱᖃᖃᑕᐅᔪᓕᒫᓂᒡᓗ. 
 
ᓇᓗᓇᐃᖅᑕᐅᓚᐅᕐᑐᑦ ᐱᓪᓗᒋᑦ ᑲᒻᐸᓂᐅᑉ ᑐᓴᒐᒃᓴᓕᐊᕆᓚᐅᕐᑕᖓᓄᑦ ᐅᓪᓗᓕᖅᓯᒪᔪᖅ ᒪᐃ 15, 2026−ᒥ, 
ᐱᔾᔪᑎᒋᓪᓗᒍ ᐱᒋᐊᖅᑎᑕᐅᓂᕆᓚᐅᕐᑕᖓ ᐃᖅᑲᖅᑐᐃᕕᒃᑰᖅᑎᑕᐅᓂᖓ ᐊᑖᓂ ᑲᒻᐸᓂᒋᔭᐅᔪᑦ ᐊᑮᑐᖏᑦ 
ᐋᖅᑭᑦᑕᐅᓯᒪᔪᑦ ᐱᖁᔭᕐᔪᐊᖓᑕ ("CCAA") ᐊᑖᓂ, ᑖᓐᓇ ᑲᒻᐸᓂᐅᔪᖅ ᒫᓐᓇ ᐊᐅᓚᓂᖃᖅᑐᖅ ᓴᐳᔾᔭᐅᓪᓗᓂ 
ᓄᖅᑲᖓᑎᑕᐅᓚᐅᑲᑦᑎᑕᐅᓂᖓᒍᑦ ᐊᑖᓂ CCAA ᑕᒪᓐᓇᓗ ᐱᕕᖃᖅᑎᑦᑎᕗᖅ ᑖᒃᑯᐊ 
ᖃᐅᔨᓇᓱᐊᕈᓐᓇᕐᓯᖁᓪᓗᒋᑦ ᐊᑐᖅᑕᐅᖔᕈᓐᓇᖅᑐᓂᒃ ᐊᐅᓚᑕᖏᓐᓂᓪᓗ ᐋᖅᑭᐅᒪᑎᑦᓯᖁᓪᓗᒋᑦ ᒫᓐᓇ 
ᐊᐅᓚᓂᕆᔭᐅᔪᓂᑦ ᖃᐅᔨᓴᕐᑕᐅᑎᓪᓗᒋᑦ ᐃᖅᑲᖅᑐᐃᕕᖕᒧᑦ ᖃᐅᔨᒪᓇᓱᐊᕐᑕᐅᑎᓪᓗᒋᓪᓗ. ᑖᒃᑯᐊ 
ᐊᑐᖅᑕᐅᖔᕈᓐᓇᖅᑐᑦ ᐃᓚᖃᑐᐃᓐᓇᕆᐊᖃᖅᐳᑦ ᐱᖁᑎᒻᒪᕆᐅᔪᑦ ᖃᓄᐃᑕᐅᒋᐊᕐᓗᑎᒃ ᐅᒡᕙᓗ 
ᓂᐅᕐᕈᑕᐅᖔᕈᓐᓇᕐᒪᖔᕐᓘᓐᓃᑦ ᑕᓐᓇ ᑲᒻᐸᓂᐅᔪᖅ. 
 
ᑐᑭᓯᒋᐊᒃᑲᓐᓂᕈᒪᔪᑦ, ᑲᒪᖃᑕᐅᔪᑦ ᖃᐅᔨᒋᐊᕈᓐᓇᖅᐳᑦ ᓇᐅᑦᑎᖅᓱᖅᑎᐅᑉ ᐃᑭᐊᖅᑭᕕᖓᓄᑦ ᐅᕗᖓ: 
https://cfcanada.fticonsulting.com/baffinland/.  
 
ᐹᕙᓐᓛᓐᑯᑦ ᑐᓴᖅᑎᑦᑎᒃᑲᓐᓂᓛᖅᑐᑦ ᓈᒻᒪᒃᓯᔭᕌᖓᑕ. 
 
ᖃᓄᑐᐃᓐᓇᖅ ᐊᐱᖅᑯᑎᒃᓴᓖᑦ ᐅᕝᕙᓘᓐᓃ ᐱᕙᓪᓕᐊᔪᓂᑦ ᑐᒃᓯᕋᖅᑐᑦ, ᖃᐅᔨᒋᐊᕈᓐᓴᕐᑐᑦ ᐅᕗᖓ: 
 
ᐲᑕ ᐊᒃᒪᓐ 
ᐊᖓᔪᖅᑳᖅ  ᑲᒪᔨᐅᖃᑕᐅᔪᑦ ᐊᒻᒪ ᑐᓴᐅᒪᔪᓕᕆᔨᒃᑯᑦ 
ᐅᖃᓘᑎᖓ: +1 (289) 834 0744 
ᖃᕆᓴᐅᔭᒃᑯᑦ ᑐᕋᕈᑎᖓ: peter.akman@baffinland.com   

https://cfcanada.fticonsulting.com/baffinland/

ᐃᑭᐊᖅᑭᕕᒃᑯᑦ: https://baffinland.com  
 

 
 
 

 
Baffinland Iron Mines  
 
ᐹᕙᓐᓛᓐᑯᑦ ᓴᕕᕋᔭᒃᓴᒥᒃ ᐅᔭᕋᖕᓂᐊᕐᕕᖓ ᐊᐅᓚᑦᑎᕗᑦ ᓄᓘᔮᖕᓂ ᓴᕕᕋᔭᒃᓴᑦᑎᐊᕙᐅᓂᕐᐹᖑᖃᑕᐅᔪᒥᑦ 
ᕿᑭᖅᑖᓗᖕᒥ, ᓄᓇᕗᒻᒥ, ᑲᓇᑕᒥ ᓇᖕᒥᓂᕆᔭᐅᓪᓗᓂ ᑖᒃᑯᓄᖓ ᑮᓇᐅᔭᖃᖅᑎᑦᓯᔪᓄᑦ ᐊᐅᓚᑕᐅᓪᓗᑎᒃ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐅᔭᕋᖕᓂᐊᒐᒃᓴᓕᕆᔨᒃᑯᓐᓄᑦ ᓇᖕᒥᓂᖃᖃᑕᐅᓪᓗᑎᒃ ArcelorMittal−ᑯᑦ. ᓄᓇᕘᑉ 
ᓴᕕᕋᔭᒃᓴᑦᑎᐊᕙᐅᓛᖁᑎᖓ ᐊᒥᒐᓐᖏᑦᑐᒻᒪᕆᐅᓪᓗᓂ ᓇᓂᔭᐅᓯᒪᕗᖅ ᓴᕕᕋᔭᒃᓴᑦᑎᐊᓛᖑᓪᓗᓂᓗ 
ᓇᓂᔭᐅᓚᐅᖅᓯᒪᔪᓕᒫᓂ ᓇᓗᓇᐃᖅᑕᐅᓯᒪᓪᓗᓂ ᑭᓐᖒᒪᔭᐅᓪᓚᕆᓐᓂᖓᓂᑦ ᐅᔭᕋᖕᓂᐊᒐᒃᓴᐅᔪᓂᑦ ᑲᓇᑕᒥ 
ᐱᒻᒪᕆᐊᓘᓂᖓᓄᑦ ᓄᓇᕐᔪᐊᓕᒫᒥ ᓂᐅᕐᕈᑎᑦᓴᓂᑦ ᓴᓇᕝᕕᐅᔪᓂ. 
 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐊᑐᐃᓐᓇᕈᐃᕙᑉᐳᖅ ᐱᐅᓂᖅᐹᒥᒃ ᓴᕕᕋᔭᒃᓴᒥᒃ ᑐᕋᐃᓐᓇᕐᑐᒥᑦ ᐊᐅᓪᓚᕐᑎᑕᐅᔪᓐᓇᕐᑐᒥᑦ 
ᓄᓇᕐᔪᐊᓕᒫᒥ, ᐃᓗᐃᒃᑲᕐᓂᑦ ᓯᖃᓕᓯᒪᔪᓂᓪᓗ. ᑖᓐᓇ ᐊᐅᓚᓂᐅᔪᖅ ᐊᔾᔨᐅᙱᔾᔪᑎᒋᔭᖓ ᒥᑭᑦᑐᒥᒃ ᐊᕙᑎᒧᑦ 
ᐊᒃᑐᐃᔪᓐᓇᕐᓂᖓᓂᑦ ᐱᓕᕆᐊᖑᑎᓪᓗᒍ - ᓴᕕᕋᔭᒃᓴᖅ ᓯᖃᓕᔭᐅᔪᓐᓇᕐᐳᖅ ᖃᐅᔨᓴᖅᑕᐅᓪᓗᓂᓗ ᐃᓂᒋᔭᖓᓂ 
ᐊᐅᓪᓚᖅᑎᑕᐅᓚᐅᙱᓐᓂᖓᓂ ᓂᐅᕐᕈᑕᐅᓪᓗᓂ. ᑕᐃᒪᓐᓇ ᐱᓕᕆᓂᖅ ᐃᒪᖅᑐᕆᐊᑐᑎᑦᓯᓐᖏᓚᖅ 
ᐱᐅᓯᑎᑕᐅᒋᐊᑐᓐᖏᓐᓂᑯᖓᓄᑦ, ᐊᒥᐊᒃᑯᕐᓗᑯᖃᖅᑎᑦᓯᓇᓂᓘᓐᓃᑦ. ᐃᓗᐃᒃᑲᐃᑦ ᐊᒥᐊᒃᑯᕐᓗᑯᐃᑦ ᓯᖃᓪᓕᓯᒪᔪᓪᓗ 
ᑕᒪᕐᒥᒃ ᓴᕕᕋᔭᒃᓴᓕᐅᖅᑎᓄᑦ ᐱᔭᐅᔪᒪᕐᔪᐊᖅᐳᑦ ᓄᓇᕐᔪᐊᓕᒫᒥ ᖁᑦᑎᖕᓂᓕᒃ 1 ᓴᕕᕋᔭᒃᓴᑦᑎᐊᕙᐅᓂᖓᓐᓄᑦ ᐊᒻᒪ 
ᐳᔪᕐᓗᓕᐊᕐᓂᖓ ᐊᑦᑎᖕᓂᖅᓴᐅᓪᓗᓂ ᐊᓯᖏᓐᓂᑦ ᐊᐅᓪᓚᖅᑎᑦᑎᖃᑦᑕᕐᑐᓄᑦ ᓴᕕᕋᔭᒃᓴᓂᒃ. 
 
ᐹᕕᓐᓛᓐᑯᑦ ᐊᐅᓚᓂᖃᖅᑐᑦ ᐊᑖᓂ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᒃᑯᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑎᒍᑦ, ᐊᐅᓚᑦᓯᓂᕐᒧᓪᓗ ᐱᔪᓐᓇᐅᑏᑦ ᑐᓂᔭᐅᕙᑦᑐᑦ ᓄᓇᕗᑦ ᒐᕙᒪᑐᖃᒃᑯᓪᓗ ᒪᓕᒐᓕᕆᔨᖏᓐᓄᑦ 
ᑳᓇᑕᒥ, ᓇᓗᓇᐃᖅᓯᔾᔪᑕᐅᓪᓗᑎᒃ ᐱᓕᕆᐊᖏᑦ ᐃᑲᔪᖅᓯᒪᓂᖏᓐᓂᑦ ᓄᓇᓕᓐᓂᑦ ᐃᖅᑲᓇᐃᔮᖃᕐᑎᑦᓯᓂᒃᑯᑦ, 
ᐱᓕᒻᒪᑦᓴᐃᑎᑦᓯᓂᒃᑯᑦ, ᑮᓇᐅᔭᓕᐅᕋᓱᓐᓂᕐᒧᓪᓗ ᐱᕙᓪᓕᐊᑎᑦᓯᓂᕐᒥᑦ ᒪᓕᑦᑐᑎᓪᓗ ᓴᓇᕕᓐᓂᑦ 
ᐊᑐᕐᑕᐅᒋᐊᖃᖅᐸᑦᑐᓂᑦ ᓯᕗᒃᑲᖅᑕᖅᑐᑎᓪᓗ ᐊᕙᑎᒥᑦ ᐊᑦᑐᐃᓗᐊᑦᑕᐃᓕᒪᑎᑦᓯᓂᕐᒥᑦ ᐊᐅᓚᑦᑎᔾᔪᑎᖏᑦ ᒪᓕᑦᑐᑎᒃ 
ᐱᓕᕆᔾᔪᓯᖏᓐᓂᑦ ᓄᓇᓕᓐᓂᓪᓗ ᐃᓚᐅᑎᑦᓯᑦᓯᐊᕐᑐᑎᓪᓗ. 

